STQARRIJA GĦALL-ISTAMPA

IL-KUNSILL LOKALI NADUR SODISFATT BID-DECIZJONI TAL-MEPA

Il-Kunsill Lokali tan-Nadur wera s-sodisfazzjoni tiegħu għal mod kif ġiet trattata l-applikazzjoni sabiex l-barriera tal-Qortin ta’ Sopu  fin-Nadur tiġi mimlija bit-terrapien u skart tal-bini.

Il-Kunsill jfaħħar il-mod li bih il-Bord tal-Awtorita’ ta’ Malta dwar l-Ambjent u l-Ippjanar Ittratta din l-applikazzjoni li ġiet approvata waqt laqgħa pubblika li saret nhar il-Ħamis 28 t’ April.

Sa mill-bidu nett il-Kunsill Lokali tan-Nadur qabel li din il-barriera għandha tiġi mimlija sal-livell tax-xagħri u nsista li jiġu mposti numru ta’ kundizzjonijiet sabiex jiġi zgurat illi dak li jiġi mitfugħ fil-barriera jkun biss skart tal-bini li ma jagħmilx ħsarat lill-ambjent tal-inħawi u l-ilma ġieri li hemm fil-wied ta’ San Blas u dak ta’ Wied ir-Riħan.

Il-Kunsill jinnota b’ sodisfazzjon illi l-MEPA imponiet fuq l-applikant l-obbligu li jikkontribwixxi somma biex tagħmel tajjeb għal titjib u irranġar tat-toroq li jwasslu sa din il-barriera kif ukoll somma oħra sabiex tiġi utilizzata fil-futur biex meta timtela’ din il-barriera jsir r-restawr meħtieġ biex terġa tinġab kemm jista’ jkun fl-istat li kienet qabel bdiet titħaffer.

Għal dan il-għan il-Kunsill tan-Nadur jfaħħar il-passi li ttieħdu mill-MEPA u cioe’ biex tizgura li r-residenti jingħataw lura toroq tajbin wara li timtela’ l-barriera kif ukoll illi l-post fejn hemm il-barriera jiġi riabilitat u mogħti lura lill-pubbliku fl-aħjar kundizzjoni possibbli.

